
Sarajevo, 27.09.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao  članova vijeća, odlučujući o žalbi političke stranke Savez nezavisnih socijaldemokrata – SNSD - Milorad Dodik, izjavljenoj protiv zaključka Centralne izborne komisije Bosne i Hercegovine o obustavi postupka za utvrđivanje odgovornosti za provođenje preuranjenje izborne kampanje, broj: 05-1-07-5-1876-6/24 od 17.09.2024. godine, zbog kršenja Odredba člana 7.2a Izbornog Zakona BiH, u nejavnoj sjednici, održanoj dana 27.09.2024. godine, donio je

R J E Š E N J E

Žalba se  odbija

 O b r a z l o ž e n j e


Zaključkom Centralne izborne komisije Bosne i Hercegovine broj i datum navedeni u uvodu, obustavljen je postupak pokrenut po službenoj dužnosti protiv političke stranke Savez nezavinskih socijaldemokrata - SNSD - Milorad Dodik, radi krešenja odredbe člana 7.2a Izbornog zakona Bosne i Hercegovine.

Protiv ove odluke žalitelj je blagovremeno izjavio žalbu u kojoj i navodi da je Centralna izborna komisija BiH, paradoksalno, tražila izjašnjenje od političke stranke Savez nezavisnih socijaldemokrata SNSD, na čije navode se poziva u svom Zaključku i čije dokaze uvažava, iako politička stranka nema apsolutno nikakve veze sa prijavljenim javnim zvaničnikom nosiocem izvršne funkcije, niti ima apsolutno nikakve veze sa predmetnim postupkom. Nadalje, navodi da Centralna izboma komisija BiH poklanja apsolutno povjerenje navedenom izjašnjenju političke stranke, bez sprovođenja bilo kakvog istražnog ili dokaznog postupka. Navodi, da uopštena budžetska stavka podrška natalitetu i jednokratna novčana pomoć u smislu Izbornog zakona BiH nije isto, te da budžetska stavka je širi termin koji opisuje alokaciju sredstava za određeni cilj u budžetu, a ne konkretno jednokratno davanje koje se može posmatrati ikao redovno i kontinuirano. Isto tako, navodi, da kupovina auto sjedalica je konkretna mjera koja je dio te budžetske stavke koja se prvi put realizuje i nije se realizovala prethodnih godina te se ne može smatrati redovnim davanjem. Ističu, da se pod jednom budžetskom stavkom, u ovom slučaju podrškom natalitetu, su se mogla podvesti redovna davanja, ali i vanredne subvencije i jednokratne pomoći koje se daju po prvi put, poput subvencija za kupovinu auto sjedalica i pomoći od po 200 KM, a čiji cilj je kupovina podrške kategorije građana roditelja. Čime je jasno da se da je u izbornom periodu.

U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  
Žalba nije osnovana.

Iz stanja spisa proizlazi da je Centralna izborna komisija Bosne i Hercegovine je  na 64. sjednici, održanoj 17.09.2024. godine, postupajući po službenoj dužnosti u predmetu kršenja odredbe člana 7.2a Izbornog zakona BiH od strane političke stranke Savez nezavisnih socijaldemokrata – SNSD -Milorad Dodik, donijela Zaključak broj: 05-1-07​5-1876-6/24 od 17.09.2024. godine, kojim je obustavila postupak pokrenut po službenoj dužnosti protiv političke stranke Savez nezavisnih socijaldemokrata – SNSD - Milorad Dodik radi kršenja odredbe člana 7.2a Izbornog zakona Bosne i Hercegovine.
Centralna izborna komisija BiH je dana 29.08.2024. godine zaprimila informaciju sa dokazima podnesenu od strane TRANSPARENCY INTERNATIONAL Bosna i Hercegovina Udruženje za borbu protiv korupcije Transparency International u BiH, koja se odnosi na kršenje odredbe člana   7.2a stav (2) Izbornog zakona BiH ("Službeni glasnik BiH". br. 23/01. 7/02. 9/02, 20/02. 25/02. 4/04. 20/04, 25/05, 52/05, 65/05, 77/05, 11/06, 24/06, 32/07, 33/08, 37/08, 32/10, 18/13, 7/14, 31/16, 41/20, 38/22, 51/22, 67/22 i 24/24). U informaciji se navodi da je načelnik Općine Foča Milan Vukadinović raspisao dva javna poziva i to: 1) 31.07.2024. godine Javni poziv o sufinansiranju kupovine autosjedaiica za bebe rođene u 2024. godini, u iznosu od do 200 KM po porodici i 2) 06.08.2024. godine Javni poziv o jednokratnoj pomoći učenicima čiji se roditelji nalaze na evidenciji Zavoda za zapošljavanje - Biro Foča za 2024. godinu, u iznosu do 200 KM po učeniku. Nadalje, navodi se da ova vrsta jednokratnih davanja ili pomoći građanima do sada nije vršena, zbog čega je jasno da je riječ o subvencijama koje nisu redovna davanja, a kojima se vrši direktna ili indirektna kupovina podrške birača, koja je zabranjena članom 7.2a stav (2) tačka h) Izbornog zakona BiH. Navodi se da iako je navedeni načelnik ujedno i kandidat na predstojećim izborima, zloupotreba resursa zabranjena je nosiocima funkcija i nosiocima mandata, a ne kandidatima. Ističu, da je zloupotreba javnih sredstava i resursa bilo koje nezakonito korištenje sredstava i resursa jedinica lokalne uprave i samouprave, kojim javni ili državni zvaničnici, ili neposredno izabrana lica, raspolažu za potrebe obavljanja službene dužnosti. U prilogu su dostavljeni linkovi javnih poziva sa zvanične web stranice Općine Foča.
U postupku ispitivanja formalno pravne strane podneska Centralna izborna komisija BiH je utvrdila da isti sadrži formalne nedostatke jer je podnesen od neovlaštenog lica iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetni podnesak cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi. Centralna izborna komisija BiH je nakon prijema, u skladu sa zakonskom procedurom, aktom broj: 05-1-07-5-1876-2/24 od 05.09.2024. godine inicijativu dostavila političkoj stranci Savez nezavisnih socijaldemokrata – SNSD - Milorad Dodik na izjašnjenje u roku od 24h od prijema obavijesti, a posebno da se izjasni Milan Vukadinović, aktuelni načelnik Općine Foča.
Isto tako Centralna izborna komisija BiHje aktom broj: 05-1-07-5-1876-3/24 od 05.09.2024. godine zatražila izjašnjenje i od Općine Foča, kao i dokaze koji potvrđuju da su planom budžeta Općine za 2024. godinu planirana predmetna budžetska sredstva i dokaze o izvršenju istih u periodu od 01.01.2024. godine do dana prijema ovog zahtjeva za izjašnjenje.
U ostavljenom roku centrala političke stranke Savez nezavisnih socijaldemokrata-SNSD - Milorad Dodik dostavila je akt da u prilogu istog dostavlja izjašnjenje Općinskog odbora SNSD Foča i sve relevatne dokaze, a Općinski odbor SNSD Foča dostavlja izjašnjenje Milana Vukadinovića. Takođe, izjašnjenje sa dokazima dostavila je i Općina Foča u potpisu načelnika Općine Milana Vukadinovića.
U izjašnjenj u Općinskog odbora SNSD Foča dostavljeno u potpisu aktuelnog načelnika Milana Vukadinovića navodi se da u potpunosti podržava sve aktivnosti nadležnih subjekata i institucija, u uvjerenju da one, koliko god doprinose zakonitom postupanju organa jedinica lokalne samouprave i nosioca izvršnih funkcija za zakonito korištenje javnih sredstava, bez njihove zloupotrebe, čemu daje i svoj doprinos. Nadalje, navodi da je u konkretnom slučaju pogrešno izveden zaključak u vezi sa realizacijom dva javna poziva. Navodi, da za bolje razumijevanje predmeta zloupotrebe javnih sredstava, od posebne važnosti, je izuzetak iz odredbe Člana 7.2 stav (2) tačka h) koji glasi: ,,os!m ako je pružanje le pomoći planirano u okvira redovnih budžetskih subvencija". Ističe, daje je od presudne važnosti odredba iz stava (3) istog člana koja glasi: poštivanje ograničenja iz stava (2) ovog člana ne sprečava javne i izabrane zvaničnike ili državne službenike u vršenju službene dužnosti". Nadalje, navodi da u oba slučaja, kao načelnik Općine Foča ništa nije radio samovoljno i na svoju ruku. Naime, navodi da je ovo pitanje planirano u strateškim dokumentima Općine Foča, te je ova Općina posebnu pažnju posvetila podršci natalitetu. Ističe, da se u godišnjem budžetu Općine Foča značajna sredstva planiraju i izdvajaju za navedene potrebe, te da je u periodu 2022 -2024 iznos za te potrebe rastao i tako su svake godine uvođene nove mjere podrška pronatalitetnoj politici. Sredstava za navedene potrebe se planiraju u prijedlogu akta, razmatraju na sjednici Skupštine Općine Foča, a zatim usvajaju, objavljuju u službenom glasilu, a nakon stupanja na snagu, dostavljaju na izvršenje i realizaciju. Sredstva se dodjeljuju na osnovu javnog poziva, koja praksa se koristila i u slučaju predmetna dva javna poziva. U izjašnjenju navodi da su se planirana sredstava za navedene potrebe izdvajala i u ranijim godinama kada nije bilo izbornog perioda. Nadalje, navodi daje on dao izjavu kao i drugi funkcioneri Opštine Foča da se od njihovih ličnih sredstava usljed povećanja plate na mjesečnom nivou, izdvajaju određena sredstava za podrške pronatalnoj politici. Navodi da je prethodno urađeno na njegovu inicijativu kao i da se ova inicijativa praktikovana i sprovedena i u 2023. godine. Na kraju izjašnjenja navedena je tabela iz evidencije Odjeljenja za finansije. u kojoj se navodi pregled podrške Općine Foča pronatalnoj politici, po raznim pozicijama i godinama. U prilogu izjašnjenja dostavlja se Odluka o usvajanju Budžeta Općine Foča za 2024. godinu. Izvod iz Budžeta Općine za 2024. godinu, rješenja po vrstama mjera podrške pronatalnoj politici. Izjava Milana Vukadinovića od 01.02.2024. godine. Isto izjašnjenje Milana Vukadinovića je dostavljeno i u aktu Općine Foča, zajedno sa pratećom dokumentacijom.

..Zloupotreba javnih sredstava i resursa", u smislu odredbe člana 1.1a stav (21) Izbornog zakona Bosne i Hercegovine, je bilo koje nezakonito korištenje sredstava i resursa države BiH entiteta, Kantona Brčko distrikta BiH, i drugih jedinica lokalne uprave i samouprave, kojim kandidati na izborima i izbornim listama, kao javni ili državni dužnosnici, ili neposredno izabrana lica, raspolažu za potrebe obavljanja službene dužnosti. Pod resursima se u smislu ove definicije, podrazumijevaju pokretna i nepokretna imovina, kao i svi ljudski resursi javnih institucija koji se koriste u okviru radnog vremena.
Odredbom člana 7.2a stav (1) Izbornog zakona BiH je propisano da nosiocima izvršne funkcije uh’rdenim u članu 1.8. stav (6) ovog zakona i nosiocima mandata zabranjena je zloupotreba javnih sredstava", dok je stavom (2) propisano da zloupotrebu javnih sredstava iz stava (1) ovog člana čine sljedeće radnje: a) korištenje pozicije rukovodioca organa ili ustanove za javnu promociju sebe kao kandidata i/ili političkog subjekta kojem pripada, kroz javnu promociju organa ili ustanove, b) uključivanje državnih službenika koji supodređeni kandidatu u obavljanju poslova u radnom vremenu s ciljem promocije kandidata ili političkih subjekata;c) korištenje prostorija javnih ustanova, organa ili javnih preduzeča za obavljanje predizbornih aktivnosti ako korištenje istih prostorija nije zagarantirano drugim kandidatima i političkim subjektima pod istim uslovima. d) korištenje sredstava komunikacije, informacionih usluga, kancelarijske opreme javnih ustanova, organa i javnih preduzeća za izbornu kampanjue) korištenje sredstava prijevoza u vlasništvu državnih, entitetskih. gradskih, kantonalnih ili općinskih organa i organizacija bez naknade ili po sniženim naknadama za aktivnosti kampanje. Ova odredba ne odnosi se na prijevoz osoba koje se posebno štite u skladu sa zakonom, koji se obavlja kao dio sigurnosnih mjera koje se primjenjuju u odnosu na visoke zvaničnike koji podliježu službenoj zaštiti koju pružaju nadležni organi prilikom obavljanja službene dužnosti ili postupanja po službenoj dužnosti: j) promocija političkih subjekata ili kandidata na javnim događajima ili manifestacijama koje finansiraju javne institucije ili javna poduzeća: g) prikupljanje potpisa ili vođenje izborne kampanje koju provode osobe koje obavljaju izbornu dužnost ili su državni službenici, tokom službenih aktivnosti ili događaja koje organizira javna institucija, javni organ ili javno preduzeće: ih) korištenje javnih sredstava i resursa u svrhu direktne ili indirektne kupovine podrške birača tokom izborne kampanje, što uključuje između ostalog i pružanje jednokratne novčane ili nenovčane pomoći građanima ili kategorijama građana, osim ako je pružanje te pomoći planirano u okviru redovnih budžetskih subvencija. Stavom (3)istog člana propisano je da poštivanje ograničenja iz stava (2) ovog člana ne sprječava javne i izabrane dužnosnike ili državne službenike u vršenju službene dužnosti.
Neosnovani su navodi podnositelja žalbe da je Centralna izborna komisija BiH, paradoksalno, tražila izjašnjenje od političke stranke Savez nezavisnih socijaldemokrata SNSD na čije navode se poziva u svom Zaključku i čije dokaze uvažava, iako politička stranka nema apsolutno nikakve veze sa prijavljenim javnim zvaničnikom, nosiocem izvršne funkcije, niti ima apsolutno nikakve veze sa predmetnim postupkom, jer je Centralna izborna komisija BiH u konkretnom slučaju postupala isključivo u skladu sa zakonskim pravilima i ovlaštenjima, te je lako nakon ispitivanja formalno pravne strane podneska/informacije utvrdila da je isti dopušten, ali da je podnesen od neovlaštenog lica, iz kojih razloga je u smislu odredbe člana 6.2 stav (2) i (3) Izbornog zakona BiH nakon saznanja za učinjenju povredu iz svoje nadležnosti, predmetnu informaciju cijenila kao inicijativu i pokrenula postupak po službenoj dužnosti protiv političkog subjekta zbog kršenja odredbi ovog Zakona. Suprotno gore citiranim navodima govori činjenica je Centralna izborna komisija BiH ovjerila Milana Vukadinovića kao kandidata za načelnika Općine Foča ispred političke stranke Savez nezavisnih socijaldemokrata - SNSD - Milord Dodik za učešće na Lokalnim izborima 2024. godine u BiH iz kojeg razloga je aktom broj: 05-1-07-1876-2/24 od 05.09.2024. godine zatražila izjašnjenje od strane političke stranke SNSD, čiji kandidat je Milan Vukadinović, ali i da se posebno izjasni Milan Vukadinović na navode iz predmetne informacije, da Centralna izborna komisija BiH nije poklonila povjerenje samo izjašnjenju političke stranke SNSD i Milanu Vukadinoviću govori i to da je aktom broj: 05-1-07-5-1876-3/24 od 05.09.2024. godine zatražila izjašnjenje i od Općine Foča, kao i dokaze koji potvrđuju da su planom budžeta Općine za 2024. godinu planirana predmetna budžetska sredstva i dokaze o izvršenju istih u periodu od 01.01.2024. godine do dana prijema ovog zahtjeva za izjašnjenje.
Paušalni, neosnovani i ničim dokazani su navodi podnositelja žalbe da se pod jednom budžetskom stavkom, u ovom slučaju podrškom natalitetu, su se mopla podvesti redovna davaja. ali i vanredne subvencije i jednokratne pomoći koje se daju po prvi put, poput subvencija za kupovinu auto sjedalica i pomoći od po 200 KM. a čiji cilj je kupovina podrške kategorije građana roditelja, čime je jasno da se daje u izbornom periodu".
Naime, imajući u vidu naprijed citirane zakonske odredbe, te uvidom u kompletan spis predmeta i sve raspoložive dokaze. Centralna izborna komisija BiH u konkretnom slučaju nije mogla utvrditi kršenje odredbe člana 7.2a Izbornog zakona BiH od strane političke stranke Savez nezavisnih socijaldemokrata - SNSD- Milorad Dodik. s obzirom da dostavljeni dokazi ne upućuju da se radi o zloupotrebi javnih sredstava i resursa u smislu odredbe člana 1.1a.tačka (27) Izbornog zakona BiH, a u vezi sa odredbom člana 7.2a stav (2) Izbornog zakona BiH.
Uvidom u dostavljene dokaze, u konkretnom slučaju, utvrđeno je da dva javna poziva Općine Foča predstavljaju aktivnosti Općinske uprave i načelnika kao rukovodioca tog organa koje su planirane Budžetom Općine Foča za 2024. godinu da se radi o planiranim aktivnostima i troškovima Općinske uprave Foča i načelnika ove Općine potvrđuju i dostavljena izjašnjenja kao i dostavljeni dokazi. Naime, iz dostavljenog Budžeta za 2024. godinu Općine Foča objavljenog u Službenom glasniku Općine Foča 12.12.2023. gdine pod rednim brojem 72 vidljivo je da je aktivnost - podrška natalitetu bila planirana istim. Osim toga, na naprijed navedeno upućuju i ostali dokazi dostavljeni uz izjašnjenje, što prema ocjeni Centralne izborne komisije BiH predstavlja izuzetak odredbe člana 7.2a stav (2) tačka h) u dijelu da pružanje pomoći planirano u okviru predviđenih budžetskih subvencija, ne predstavlja korištenje javnih sredstava i resursa u svrhu direktne ili indirektne kupovine podrške birača tokom izborne kampanje.
Nadalje, podnositelj žalbe u potpunosti zanemaruje stav (3) odredbe člana 7.2a Izbornog zakona BiH kojom je propisano da poštivanje ograničenja iz stava (2) ovog člana ne sprječava javne i izabrane dužnosnike ili državne službenike u vršenju službene dužnosti. Naime, preuskim tumačenjem odredbi Izbornog zakona BiH ili tumačenjem na način kako to podnositelj žalbe zahtjeva, Centralna izborna komisija BiH bi u potpunosti zabranila obavljanje službenih aktivnosti javnih i izabranih dužnosnika, te time ova lica stavila u diskriminatoran položaj. U tom slučaju aktuelni građonačelnici/načelnici ne bi mogli obavljati svoje zakonom propisane dužnosti, a posebno ne bi mogli to raditi u skladu sa načelima javnosti i transparetnosti. što se kosi sa svime onim što oni čine i predstavljaju.
Valja istaći, da Budžet Općine usvaja Skupština Općine, koja unutar Općine ostvaruje zakonodavnu vlast u okviru poslova povjerenih općini i čini predstavničko tijelo građana Općine, te organ odlučivanja i kreiranja politike Općine. Dakle, sve odluke pa tako i Budžet donosi i usvaja Skupština Općine, a ne načelnik Općine kao pojedinac. Načelnik Općine predstavlja izvršnu vlast i kao takav odgovoran je za izvršenje Budžeta. Shodno tome, u postupnosti su neosnovani navodi podnositelja žalbe u kontekstu donošenja Budžeta takvog kakav jest.

Takođe u postupku utvrđivanja odgovornosti radi kršenja odredbe člana 7.2a Izbornog zakona BiH. Centralna izborna komisija BiH ispituje da li je došlo do zloupotrebe javnih sredstava i resura u kontekstu izborne kampanje odnosno da li je ista vršina s ciljem promocije sebe kao kandidata ili političkog subjekta kojem pripada. Centralna izborna komisija BiH je dužna utvrditi da je u kontekstu izborne kampanje neki nosilac mandata/izvršne funkcije zloupotrijebio javno sredstvo i resurs na način kako je to zakonom zabranjeno.
Pravilno je Centralna izborna komisija BiH zaključila da nije sporno to što Općinska uprava sa načelenikom na čelu obavlja i realizlije svoje redovne aktivnosti i dužnosti na način kako je to predviđeno Budžetom i iste ne može posmatrati kao zloupotrebom samo zato što su planirane u izbornoj godini. Centralna izborna komisija BiH u svakom konkretnom slučaju, imajući u vidu sve relevatne dokaze, utvrđuje da li je od strane nekog političkog subjekta i/ili kandidata prekršena neka odredba Izbornog zakona BiH.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.
                                                                                          PREDSJEDNIK VIJEĆA

                                                                                                 S U D I J A 

 





                           Zvjezdana Antonović 

